
O CHOLLERA.









Dove l’è o Chollera-morbo?

Domandava un Sordo a un Orbo;

Cos'o fà? . . . dove o l’è andaeto?. . .



Ghe rispose presto un Mùtto:

Ve-o diö mì, cose n’è stæto,

Che scurrïo l’hò da pertutto;

Stæ a sentî, ve conto tutto.



Doppo fâghe tanta guëra,

O l'hà a Ruscia abbandunôu,

A Polonia, e l’Inghiltëra;



O l'hà a Fransa scardussôu

Con lasciâghe da magagna;



O l’è andæto in Allemagna,

Dove o g’hà scaramucciôu;



Hà l’Italia cavalcôu

Pe andà a fâ un’atra campagna

Verso o Portogallo, e a Spagna

Dove o se gh’è ben demuôu!!!. . . .



E de là o l'è dizertôu

Per piggiâ quartê d’Inverno

Ai Americhe. . . bon viaggio!

Ch'o no torne ciù in eterno!

E se o vêu tornâ, marviaggio!!



Stemmo dunque d’allegria,

Che l’Amigo o l’è lontan,

O n’hà misso un pö de puia,

Ghe n'è tanti ancon che l'han.



Ne conoscio un chi hà piggiôu

(Non chì a Zena, ma a Milan)

